
	చ.	
నరవర బ్రాహ్మణుండు నిను నా కుపహారము చేయఁ బూనె న

స్థిరుఁ డతిపాపచారి ననుఁ దెమ్మని పంచుట నిట్లు నీవు న

స్వరమతిఁ గొంచుఁబోవుటయు నాకుఁ బ్రణామము సేయఁ బంచి నీ

శిరము హరించుఁ దోనె యిటు చెప్పితి నీకు హితోపదేశమున్.

	క.	
నిను నాకు మ్రొక్కు మనఁగా

మును మ్రొక్కి యెఱుంగ నేను మ్రొక్కిడువిధ మి

ట్లని చూపు మనుచు మ్రొక్కఁగ

దునుము వెస న్వానిశిరము దోరసిచేతన్.



	 143





	వ.	
ఇవ్విధంబు నాచేత వినక మోసపోయి తేని నీశిరంబును హృదయపద్మంబును నాకు నివేదించి వాఁడు విద్యాధరచక్రవర్తిపదంబు నొందు నీవు పరమపుణ్యుఁడవు గావున నీ కట్టి యపాయంబు పుట్టదు నీవు వానిశిరంబు ద్రుంచి తదనంతరంబ తద్వక్షోదళనం బాచరించి హృదయపద్మంబు వుచ్చి నన్నుం బూజింపుము నీకు మనోరథసిద్ధి యయ్యెడు నని దీవించి యే నీశవంబురూపంబునం బాసి యవ్వటపి కరిగి భిక్షుం డాకర్షింప వచ్చి యందుఁ బ్రవేశించి నీకు వరదుండ నయ్యెద నీవు దీని నేదియు నెఱుంగనివాఁడవుగా నీకళేబరంబుఁ గొని చను మని పంచిన వినతుండై యమ్మేదినీకాంతుండు.

	క.	
ఆక్షణమ శవము గొనిచని

భిక్షున కొగి నిచ్చుటయును బ్రియమున నీన

ర్వక్షితియు నీవ యేలుచు

నక్షయ మగుపెనుపుఁ బొందు మని దీవించెన్.

